
У цяперашні час навучанне замежнай мове будучых інжынераў цесна 

звязана з выкарыстаннем сучасных метадаў навучання, якія спрыяюць 

падрыхтоўцы будучых спецыялістаў аграпрамысловага комплексу (АПК) да 

міжкультурнай камунікацыі. Студэнт павінен з пасіўнага аб'екта навучання 

стаць яго актыўным суб'ектам, які самастойна валодае ведамі і вырашае 

пазнавальныя праблемы. Выкарыстанне праблемнага метаду навучання 

замежнай мове ва ўстановах вышэйшай адукацыі агратэхнічнага профілю 

атрымлівае ўсё большае распаўсюджванне. Такому тыпу навучання 

адпавядаюць праблемныя падыходы да вывучэння замежнай мовы.  

Праблемнае навучанне з'яўляецца адным з найважнейшых сродкаў 

развіцця навыкаў самастойнасці мыслення, дае магчымасць студэнтам 

агратэхнічных спецыяльнасцей набываць новыя веды, вырашаючы 

тэарэтычныя і практычныя праблемы і задачы, якiя ствараюцца ў 

праблемных сітуацыях. Метад, у дадзеным выпадку, выступае як сродак 

фарміравання больш высокага ўзроўню камунікатыўнай кампетэнцыі.  

У пазнавальнай дзейнасці будучых інжынераў змястоўная сутнасць 

вывучаемага матэрыялу канцэнтруецца ў мадэляваных праблемных 



 

сітуацыях на мікра- і макраўзроўні. Праблемная сітуацыя – гэта сітуацыя, 

якая развіваецца, г.зн. прадмет гульні. Варта адзначыць, што ў працах розных 

аўтараў сітуацыя разглядаецца не толькі як псіхалагічная, але і як 

лінгвістычная з'ява. З пункту гледжання лінгвістыкі сітуацыя – гэта адрэзак 

рэальнай рэчаіснасці, факты, падзеі і г. д., пра якія паведамляецца ў 

канкрэтных выказваннях. Метадысты трактуюць сітуацыю як фрагмент, які 

ўяўляе сабой вылучаны з рэчаіснасці адрэзак – вынік структуравання фактаў, 

адносін, стану пад пэўным вуглом гледжання [1]. 

Праблемная сітуацыя з'яўляецца арганізуючым фактарам праблемна-

пошукавай пазнавальнай дзейнасці будучых спецыялістаў АПК. Яна 

характарызуецца творчым эмацыянальным станам суб'ектаў. Эмацыянальны 

пік выяўляецца ў аналізе сітуацый і прыняцці рашэнняў. Эфектыўнасць 

дадзенага важнага этапу пазнавальнай дзейнасці навучэнцаў шмат у чым 

прадвызначаецца змястоўнасцю, інфарматыўнай значнасцю адабраных 

выкладчыкам неабходных моўных сродкаў. 

Адной з тэхналогій праблемнага навучання замежнай мове ва ўстановах 

вышэйшай адукацыі агратэхнічнага профілю з'яўляецца метад праектаў, які 

прадугледжвае пэўную сукупнасць вучэбна-пазнавальных прыёмаў і 

дзеянняў навучэнцаў, якія дазваляюць не толькі вырашыць тую ці іншую 

праблему на шляху самастойных пазнавальных дзеянняў, але і 

прадугледжваюць прэзентацыю гэтых вынікаў у выглядзе канкрэтнага 

прадукту дзейнасці. Метад праектаў як педагагічная тэхналогія – гэта 

сукупнасць даследчых, пошукавых, праблемных метадаў, якія па сваёй 

сутнасці з'яўляюцца творчымі [3]. 

Выкарыстанне метаду праектаў пры падрыхтоўцы будучых спецыялістаў 

АПК абумоўлена тым, што ён дае магчымасць засяродзіць увагу навучэнца 

не на самой мове, а на праблеме, г. зн. акцэнт з лінгвістычнага аспекту 

перамяшчаецца на змястоўны. Такім чынам, у студэнтаў з'яўляецца 

магчымасць даследаваць праблему і разважаць над яе рашэннем на замежнай 

мове. 



 

Асноўнае адрозненне метаду праектаў ад іншых праблемных метадаў 

складаецца ў тым, што ў выніку пэўнай пошукавай, даследчай, творчай 

дзейнасці будучыя спецыялісты АПК не толькі прыходзяць да вырашэння 

пастаўленай праблемы, але і ствараюць канкрэтны прадукт. Дадзены метад 

дазваляе студэнтам паказаць уменне прымяніць атрыманыя вынікі на 

практыцы пры стварэнні гэтага прадукта.  

У працэсе працы над праектам будучыя спецыялісты АПК самастойна 

(але часцей у малых групах), вылучаюць з праблемнай сітуацыі праблему, 

дзеляць яе на падпраблемы, вылучаюць спосабы іх вырашэння, даследуюць 

падпраблемы і сувязі паміж імі, а затым вяртаюцца да асноўнай праблемы і 

прапануюць шляхі яе рашэння. У ходзе абароны праекта, прапанаваныя 

рашэнні шырока абмяркоўваюцца, дыскутуюцца. Удзельнікі праекта павінны 

ўмець аргументаваць свой пункт гледжання, выствўляць контраргументы 

апанентам, падтрымліваць дыскусію, прыходзіць да кампрамісу. Усе гэтыя 

ўменні адлюстроўваюць спецыфіку камунікатыўнай кампетэнтнасці.  

Разгледзім прыклад праекта па тэме "Higher education in the United 

Kingdom". Тып праекта – практыка-арыентаваны, кароткатэрміновы, творчы, 

з выкарыстаннем даследчага метаду. У выніку студэнты рыхтуюць 

прэзентацыю у PowerPoint па гэтай тэме. На першым этапе прапануецца 

сітуацыя «Чаму моладзь паступае ў ВНУ?» і ўводзіцца новая лексіка па тэме 

«Вышэйшая адукацыя». Другі этап – студэнтам даецца заданне разбіцца на 

групы і знайсці інфармацыю аб вышэйшай адукацыі ў Брытаніі і Беларусі і 

асацыяцыі, якія ўзнікаюць пры слове “вышэйшая адукацыя”, а таксама 

абгрунтаванне сваіх асацыяцый. Трэці этап – прадстаўленне матэрыялаў. На 

чацвёртым этапе студэнты падбіраюць звесткі аб ВНУ Вялікабрытаніі і 

рыхтуюць паведамленні, падбіраючы ілюстрацыі. Пяты этап – заключны. 

Кожная група абараняе праект. Роль выкладчыка заключаецца ў аналізе 

выказванняў студэнтаў, якія апануюць аўтарам праекта. 

Практыка паказвае, што праектны метад дае магчымасць сфарміраваць у 

будучых спецыялистащ АПК навыкі самастойнага вядзення даследаванняў ў 



 

зададзенай вобласці, а гэта, несумненна, дапаможа ім у далейшым 

рэалізоўваць больш складаныя праекты ў сваёй прафесійнай дзейнасці. 

Выкарыстанне праектнага метаду ва ўстановах вышэйшай адукацыі 

агратэхнічнага профілю спрыяе павышэнню матывацыі студэнтаў да 

вывучэння замежнай мовы; дазваляе павысіць якасць навучання, яго 

эфектыўнасць; фарміруе ў студэнтаў сацыяльную кампетэнцыю: 

узаемадзеянне студэнтаў адзін з адным, з выкладчыкам. Роль выкладчыка ў 

дадзенай сітуацыі мяняецца: замест кантралёра ён становіцца раўнапраўным 

партнёрам і кансультантам. Акрамя таго метад праектаў дазваляе 

пераарыентаваць увесь адукацыйны працэс на студэнта, улічваючы яго 

інтарэсы, жыццёвы вопыт і індывідуальныя здольнасці; развіваць пачуццё 

адказнасці за канчатковы вынік. Праектная дзейнасць з'яўляецца вялікім 

стымулам у працы. Гэта актыўна дзеючая методыка, якая вядзе да 

паспяховага авалодання замежнай мовай.  

У заключэнне варта адзначыць, што выкарыстанне праектнага метаду 

з'яўляецца толькі часткай працэсу навучання замежнай мове ва ўстанове 

вышэйшай адукацыі агратэхнічнага профілю. Метад праектаў у сукупнасці з 

новымі, прагрэсіўнымі метадамі дапамагае падрыхтаваць асобу, здольную і 

жадаючую ўдзельнічаць у міжкультурнай камунікацыі і гатовую самастойна 

ўдасканальваць сваю іншамоўную маўленчую дзейнасць. 

